
ТОШКЕНТ ВИЛОЯТ СУДИ 
ЖИНОЯТ ИШЛАРИ БЎЙИЧА СУДЛОВ ҲАЙЪАТИ 
АПЕЛЛЯЦИЯ ИНСТАНЦИЯСИНИНГ АЖРИМИ

2022 йил ноябрь ойининг 8 куни Тошкент вилоят суди жиноят ишлари бўйича судлов ҳайъати, ўз биносида, очиқ суд мажлисида, раислик қилувчи С.Аширматов, ҳайъат судьялари: Х.Усманов ва Х.Хасанов, судья катта ёрдамчиси М.Шербўтаевнинг котиблигида, прокурор А.Исмоилов ҳамда адвокат О.Соатов иштирокида, жиноят ишлари бўйича Зангиота туман судининг апелляция шикояти келтириш муддатини тиклаш ҳақидаги илтимосномани рад этиш тўғрисида 
2022 йил 14 октябрь куни чиқарган ажримига нисбатан келтирилган хусусий шикоятини кўриб чиқиб, қуйидагиларни

А  Н  И  Қ  Л  А  Д  И :

Жиноят ишлари бўйича Зангиота туман судининг 2022 йил 
2 августдаги ҳукмига кўра, Масаитов Олим Рустамович Ўзбекистон Республикаси ЖКнинг 229-моддаси билан айбли деб топилиб, ушбу модда билан унга нисбатан Ўзбекистон Республикаси ЖКнинг 62-моддаси тартибида, иш ҳақининг ўн беш фоизини давлат даромади ҳисобига ушлаб қолган ҳолда 3 (уч) ой 3 (уч) кун ахлоқ тузатиш ишлари жазоси тайинланган.
Мазкур жиноят иши апелляция ва кассация тартибида кўрилмаган.
Судланган О.Масаитов мурожаатида касаллиги, оилавий шароити ҳамда иқтисодий қийинчилик туфайли ўз вақтида апелляция шикояти бераолмаганлигини важ қилиб, жиноят ишлари бўйича Зангиота туман суди раиси номига, суднинг 2022 йил 2 август куни ўзига нисбатан чиқарган ҳукми юзасидан ўтказиб юборилган апелляция шикояти киритиш муддатини тиклаб беришни сўраб, Ўзбекистон Республикаси ЖПКнинг 4975-моддаси тартибида илтимоснома киритган. Илтимоснома суд томонидан рад қилинган.
Адвокат О.Соатов томонидан келтирилган хусусий шикоятда, туман судининг 2022 йил 2 августдаги ҳукми устидан апелляция тартибида шикоят бериш муддати ўтказиб юборилганлигини судланувчининг Ўзбекитон Республикаси ҳудудида бўлмаганлиги билан боғлаб, судланган О.Маситов томонидан келтирилган илтимоснома унинг иштирокисиз қонун талабларига зид ҳолда кўриб чиқилганлигини баён қилган ва суд ҳукмига апелляция тартибида шикоят келтириш муддатини тиклаб, илтимосномани қаноатлантиришни сўраган.

Суд мажлисида адвокат: О.Соатов ўз шикоятини қувватлаб, судланган О.Масаитовнинг ҳуқуқлари тўғридан-тўғри паймол бўлаётганлигини, унинг шикоят қилиш ҳуқуқи чекланаётганлигини, у Ўзбекистон ҳудудида бўлмаганлиги сабабли шикоят бера олмаганлигини, унга нисбатан адолатли ҳукм чиқарилмаганлигини исботлаш учун шикоят бериш муддатини тиклаш лозим деб ҳисоблашини баён қилди.
Судланган О.Масаитов суд ҳукми эълон қилингандан сўнг Россияга кетганлигини, қайтиб келиб шикоят қилганлигини, ўша вақтда шикоят бериш муддати ўтиб кетиши мумкинлигини тушунмаганлигини баён қилди.
Судлов ҳайъати, иш юзасидан прокурор А.Исмоиловнинг суд ажримини ўзгаришсиз қолдириш ҳақидаги фикрини, адвокат О.Соатовнинг апелляция тартибида шикоят бериш муддатини тиклаш зарурлиги тўғрисидаги музокарасини тинглаб, келтирилган важларни иш ҳужжатлари асосида текшириб, муҳокама қилиб, суд ажримини ўзгаришсиз қолдиришни лозим топади.

Ўзбекистон Республикасининг 2021 йил 12 январдаги “Жиноят ишлари бўйича суд қарорларини қайта кўриш институти такомиллаштирилиши муносабати билан Ўзбекистон Республикасининг Жиноят-процессуал кодексига ўзгартиш ва қўшимчалар киритиш тўғрисида”ги ЎРҚ-664 сонли Қонунига кўра ЖПКнинг 4975-моддасига кўра, ҳукм устидан шикоят бериш ёки протест билдириш муддати узрли сабабларга кўра ўтказиб юборилган ҳолларда апелляция шикояти ёки протест билдириш ҳуқуқига эга бўлган шахслар ҳукм чиқарган судга муддатни тиклашни сўраб, ариза билан мурожаат қилиши мумкинлиги ҳақида тушунтириш берилган.

Ўзбекистон Республикаси Олий суди Пленумининг 2021 йил 
15 январдаги “Суд қарорларини қайта кўриш институти такомиллаштирилиши муносабати билан процессуал қонун нормаларини қўллашнинг айрим масалалари тўғрисида”ги 1-сон Қарорининг 4-бандида, “Судларга тушунтирилсинки, апелляция ёки кассация шикояти (протести) бериш муддатини тиклаш тўғрисидаги илтимосномани кўриб чиқишда қонунларга киритилган ўзгартириш ва қўшимчалар муддатни ўтказиб юборишда узрли сабаб бўладиган ҳолат сифатида тан олиниши мумкин” деб тушунтириш берилган. Бунда ушбу Қонунга ўзгартиш ва қўшимчалар киритилгунга қадар кўрилган ишлар бўйича чиқарилган суд қарорларига нисбатан назарда тутилганлигини кўрсатади.
Апелляция инстанцияси судлов ҳайъати апелляция шикояти келтириш муддатини тиклаш учун асослар мавжуд эмас, – деган тўхтамга келди.
Бинобарин, суд Ўзбекистон Республикаси Жиноят-процессуал кодексининг 4975, 49726, 49731-моддаларига асосланиб, 

А Ж Р И М   Қ И Л А Д И:


Жиноят ишлари бўйича Зангиота туман судининг 2022 йил 
14 октябрь кунидаги, судланган О.Маситовнинг суд ҳукмига нисбатан апелляция шикояти келтириш муддатини тиклаш тўғрисидаги илтимосномасини рад қилиш ҳақидаги ажрими устидан келтирилган хусусий шикоят рад қилинсин.

Раислик қилувчи: 

Ҳайъат судьялари: 


(имзо)

(имзо)

         Х.Хасанов 

Ажрим нусхаси аслига тўғри:

